
天文門 �

清異錄

地理門

 � 君道門

黄金母

汾晉村野間語曰：“欲作千箱主，問取黄金母。”意謂多稼厚畜，由耕耘所致。

空青府

契丹東丹王突欲，買巧石數峰，目為“空青府”。

圓光石

趙光逢奴往淮壖，偶得一石，四邊玲瓏類火，光逢愛之，名曰“圓光石”。

隱士泥

秣陵孟娘山，土正白色，曰白墡土。周護始調塗其四堵，因呼“隱士泥”。

寵仙

桑維翰夀辰，韋潜德獻太湖石一塊，上有鐫字金飾，曰“寵仙”。

琉璃變

劉東叔賦〈腊月雨〉云：“且雨且凍山徑滑，是誰作此琉璃變？”

四時節

桂林一日之間，具四時之氣，遷謫者惡之，號為“四時節”。

節木汴州

廣陵，東南一都會，凡百頗類京師，號“節木汴州”。

地上天宫

輕清秀麗，東南為甲；富兼華夷，餘杭又為甲。百事繁庶，地上天宫也。

青銅海

汴老圃紀生，一鉏芘三十口。病篤，呼子孫戒曰：“此二十畆地，便是青銅海也。”

七絃水

武夷山有石如立壁，巔隱一泉，分七派，山僧顛堅名為“七絃水”。

小蓬萊

違命侯苑中鑿地廣一頃，池心曡石象三神山，號小蓬萊。

麥家地理

臈雪熟麥，春雪殺麥，田翁以此占豐儉，為“麥家地理”。

十辛

積麥以十辛良，下子不得過三辛，收鏺不得過三辛，上塲入倉亦用辛日。

